
IRIBURIRO

Bimaze kumenyerwa ko buri mwaka guhera ku itariki ya 1 Ukwakira, Abanyarwanda bagira igihe kihariye kingana n’ukwezi cyo kuzirikana ubumwe n’ubwiyunge bwabo.Iyi tariki yatoranyijwe kuko ifite amateka yihariye y’itangira ry’urugamba rwo kubohora u Rwanda ku ngoyi y’amacakubiri no gusubiza agaciro Ubunyarwanda.
Kugira ngo hubakwe ubumwe n’ubwiyunge mu Rwanda, habayeho ubushake bukomeye bwa Leta y’Ubumwe bw’Abanyarwanda ishyigikira imiyoborere myiza, kandi igendera ku mategeko na politiki bihamye. Hashyizweho gahunda n’ingamba bishyigikira ubumwe n’ubwiyunge bw’Abanyarwanda.
Abanyarwanda bamaze gutera intambwe ishimishije mu bumwe n’ubwiyunge ku gipimo cya 92.5%, nkuko bigaragazwa n’ubushakashatsi ku gipimo cy’ubwiyunge mu Rwanda (Rwanda Reconciliation Barometer 2015) kandi basabwa gukomeza uru rugendo iki gipimo kikagera nibura kuri 96% mu mwaka wa 2024 (NST1).
Mu kwishimira intambwe zimaze guterwa hazirikanwako ubumwe n’ubwiyunge ari urugendo mu kubaka imibanire myiza hagati y’Abanyarwanda no gusubiza agaciro Ubunyarwanda,ukwezik’Ukwakira kwahariwe ibikorwa byo kuzirikana ubumwe n’ubwiyunge kuzatangizwa mu gihugu hose mu nteko rusange y’abaturage yo ku wa 1/10/2019. 

I. INSANGANYAMATSIKO 
Ubumwe bw’Abanyarwanda bwasenyutse igihe cy’abakoloni birakomeza no mu gihe cya Repubulika ya mbere n’iya kabiri. Muri ibyo bihe uburyo bw’imitegekere bwaranzwe n’amacakubiri, ivangura n’itotezwa byagejeje kuri Jenoside yakorewe Abatutsi. Jenoside yahagaritswe n’ingabo za FPR-Inkotanyi zatsinze urugamba rwo kubohora u Rwanda.
Imiyoborere mibi yashenye ubumwe bwabo haba mu bijyanye n’ubukungu, imibereho myiza na politiki ku buryo byasize umuryango nyarwanda warahungabanye cyane. 
Bityo rero kunga Abanyarwanda hagamijwe kongera kubaka ubumwe bwabo byabaye intego nyamukuru ya Leta y’Ubumwe bw’Abanyarwanda.

Nyuma ya politiki y’amacakubiri n’ivangura u Rwanda rwanyuzemo, byagejeje Igihugu kuri Jenoside yakorewe Abatutsi, Abanyarwanda basanga ubumwe n’ubwiyunge ari umusingi ukomeye mu kubaka Igihugu kigatera imbere mu mahoro asesuye. 

Ibi babishimangiye mu Itegeko Nshinga rya Repubulika y’u Rwanda ryo muri 2003 ryavuguruwe muri 2015 aho mu irangashingiro ryaryo bazirikanye ko amahoro, umutekano, ubumwe n’ubwiyunge by’Abanyarwanda aribyo nkingi y’iterambere.

Mu ‘‘cyerekezo 2020”, u Rwanda rwiyemeje kugera ku bumwe n’ubwiyunge bw’Abanyarwanda, bishingiye ahanini ku miyoborere myiza, ku Gihugu kigendera ku mategeko no ku guharanira uburenganzira bwa muntu n’imibereho myiza y’abagituye.

Abanyarwanda bahisemo ibintu bitatu (3) by’ingenzi biyoboye icyerekezo biyemeje: “Twahisemo ubumwe, kwihitiramo ibitubereye kandi ibyo dukora bikagaragarira abo bikorerwa no kureba kure”[footnoteRef:2] [2:  Byatangajwe na  Nyakubahwa Perezida wa Repubulika y’u Rwanda Paul Kagame mu muhango wo kwibuka ku nshuro ya 20 Jenoside yakorewe Abatutsi
] 


Kwizihiza Ukwezi ko kuzirikana Ubumwe n’Ubwiyunge muri uyu mwaka wa 2019, ni umwanya wo kongera kuzirikana no kwishimira ibimaze kugerwaho mu myaka 25 nyuma yo kwibohora kw’Abanyarwanda bari mu nzira y’ubumwe n’ubwiyunge.

Ni muri urwo rwego insanganyamatsiko igira iti “IMYAKA 25 MU NZIRA Y’UBUMWE N’UBWIYUNGE: UBUMWE BWACU, AMAHITAMO YACU”.

II. INTEGO 

2.1. Intengo rusange
Mu kwizihiza Ukwezi ko kuzirikana Ubumwe n’Ubwiyunge, Abanyarwanda bazasuzuma ibyo bamaze kugeraho mu myaka 25 ishize bari mu nzira y’ubumwe n’ubwiyunge, bishimire ibyiza byagezweho, bafate ingamba ku bibangamiye ubumwe n’ubwiyunge. 
2.2. Intego zihariye
1. Guha Abanyarwanda urubuga rwo kwizihiza ibimaze kugerwaho mu rugendo rw’ubumwe n’ubwiyunge mu myaka 25 nyuma yo kwibohora;
2. Kugaragaza inzitizi zikibangamiye ubumwe n’ubwiyunge bw’Abanyarwanda no gushaka ibisubizo bishoboka;
3. Gufata ingamba zo kurinda ibimaze kugerwaho mu bumwe n’ubwiyunge no gukomeza kubyubakiraho;
4. Kumenya no kumenyekanisha ibikorwa byiza byaranze Abarinzi b’Igihango;
5. Gutangiza ihuriro ry’ubumwe n’ubwiyunge ku rwego rw’Umudugudu.

III. UMUSARURURO UTEGEREJWE

1. Abanyarwanda mu nzego zose barushijeho kumva, guha agaciro no kwishimira ibyagezweho mu myaka 25 y’urugendo rwo kubaka ubumwe bw’Abanyarwanda;
2. Kwegeranya ibitekerezo by’Abanyarwanda ku bikorwa byimakaza ubumwe n’ubwiyunge;
3. Kumenyekana kw’abantu bakoze ibikorwa by’indashyikirwa mu kwimakaza ubumwe n’ubwiyunge no kubona urutonde rw’Abarinzi b’Igihango;
4. Gufata ingamba zo kurinda ibyagezweho mu bumwe n’ubwiyunge no kubiteza imbere;
5. Kwegereza abaturage ku rwego rw’Umudugudu uburyo bwo gukemura ibibazo bibangamiye ubumwe n’ubwiyunge bikigaragara no kongerera imbaraga ibiganiro bya bya Ndi Umunyarwanda ku rwego rw’Imidugudu.

IV. IBIKORWA BITEGANYIJWE N’IGIHE BIZAKORERWA 

4.1. Ibikorwa biteganyijwe ku rwego rw’Igihugu
Ku rwego rw’Igihugu hazakorwa inama zitandukanye, hazatangwa ibiganiro mu mashuri makuru na kaminuza no mu magereza.

4.1.1. Ingengabihe y’ibikorwa ku rwego rw’Igihugu
	n°
	Ibikorwa 
	Igihe
	Abazabikora

	1
	Gutegura inyandiko igaragaza incamake y’ibyagezweho murugendo rw’ubumwe n’ubwiyunge mu myaka 25ishize no kuyishyikiriza inzego.
	Kanama - Nzeri2019
	NURC

	2
	Inama ku rwego rwa buri Ntara n’Umujyi wa Kigali n’Abayobozi b’Uturere zisobanura ibikorwa biteganyijwe mu Kwezi k’Ubumwe n’Ubwiyunge
	Nzeri
	Umujyi wa Kigali, Intara, NURC

	3
	Inama n’imboni z’Ubumwe n’Ubwiyunge mu nzego za Leta
	20/8/2019
	NURC

	4
	Inama n’abayobozi b’imiryango ishingiye ku myemerere
	10/9/2019
	NURC

	5
	Kunyuza ubutumwa kuri radio, mu binyamakuru byo kuri internet, banderole, mu muganda usoza ukwezi kwa Nzeri
	Nzeri 2019
	NURC

	6
	Ikiganiro n’abanyamakuru (Press Conference)
	26/9/2019
	NURC

	7
	Ibiganiro mu mashuri makuru na kaminuza
	Ukwakira 2019
	Kaminuza

	8
	Ibiganiro mu magereza
	Ukwakira 2019
	NURC, RCS, Uturere



4.2. Ibikorwa biteganyijwe mu Nzego za Leta
Abayobozi n’abakozi bakorera mu nzegobazagira umwanya wo kuganira ku byagezweho mu rugendo rw’imyaka 25 rw’ubumwe n’ubwiyunge bafate ingamba zo kubishyigikira, bazareba ibikibangamiye ubumwe n’ubwiyunge n’ibisubizo bishoboka.



4.3. Ibikorwa biteganyijwe mu miryango ishingiye ku myemerere

· Imiryango ishingiye ku myemerere izatanga inyigisho zishishikariza abayoboke gushyigikira ibyagezweho mumyaka 25 ishize mu rugendo rw’ubumwe n’ubwiyunge;
· Hazakorwa amasengesho yihariye yo gusabira ubumwe bw’abanyarwanda mu materaniro na misa mu gihe cy’ukwezi ko kuzirikana Ubumwe n’Ubwiyunge;
· Hazakorwa ibiganiro bigamije gufasha abayoboke b’imiryango ishingiye ku myemerere komorana ibikomere, bagasaba imbabazi no kuzitanga no kwita ku bindi bikorwa bishyigikira ubumwe n’ubwiyunge;
· Kwigenera ibindi bikorwa byihariye byo guteza imbere ubumwe n’ubwiyunge.

4.4. Ibikorwa biteganyijwe ku rwego rw’Intara n’Uturere
Ku rwego rw’Intara n’Uturere hazakorwa inama, hazatoranywa ahazatangirizwa Ukwezi ko kuzirikana Ubumwe n’Ubwiyunge, hazatangwa ibiganiro mu mashuri abanza, ayisumbuye n’ay’imyuga, hazatangizwa Ihuriro ry’Ubumwe n’Ubwiyunge ku rwego rw’Umudugudu, hazatoranwa Abarinzi b’Igihango.
4.4.1. Ingengabihe y’ibikorwa 
	n°
	Ibikorwa 
	Igihe
	Abazabikora

	1
	Inama ku rwego rw’Intara n’Umujyi wa Kigali
	Nzeri2019
	Intaran’Umujyi wa Kigali

	2
	Inama ku rwego rw’Uturere
	Nzeri 2019
	Uturere

	3
	Kugeza kuri NURC amazina y’Utugari 4 muri buri Karere aho abayobozi mu nzego nkuru z’Igihugu bazunganira mu gutangiza Ukwezi ko kuzirikana Ubumwe n’Ubwiyunge 
	10/9/2019
	Uturere

	4
	Gutangiza Ukwezi ko kuzirikana Ubumwe n’Ubwiyunge ku wa 1/10/2019
	01/10/2019
	Uturere

	5
	Gukora ibiganiro ku rwego rw’Imidugudu, gutoranya Abarinzi b’Igihango, gusuzuma ko abatoranyijwe mu bihe bishize bagifite imyitwarire ikwiriye Abarinzi b’Igihango no kunoza urutonde rw’abatoranyijwe, gushimira Imirenge yahize iyindi mu bikorwa biteza imbere ubumwe n’ubwiyungebyakozwe mu mwaka w’ingengo y’imari wa 2018-2019.
	Ukwakira 2019
	Uturere

	5
	Ibiganiro n’ibitaramo by’ubumwe n’ubwiyunge mu mashuri abanza, ayisumbuye n’ay’imyuga
	Ukwakira 2019
	Ibigo by’amashuri



4.4.2. Uko ibikorwa bizakorwa mu nzego zibanze
Inama ku rwego rw’Intara n’Umujyi wa Kigali
Hateganyijwe inama ku rwego rw’Intara n’Umujyi wa Kigali n’Abayobozi b’Uturere igamije gutegura ibikorwa biteganijwe mu Kwezi ko kuzirikana Ubumwe n’Ubwiyunge.
Inama ku rwego rw’Uturere
Abayobozi b’Uturerebazakorana inama n’abayobozi b’Imirenge n’abandi bafatanyabikorwa. Bazarebera hamwe uko Ukwezi ko kuzirikana Ubumwe n’Ubwiyunge kuzatangizwamu Karere, abazatanga ibiganiro kuri uwo munsi, ibikorwa bizitabwaho ukwezi kose n’uko bizakorwa.
Ibikorwa biteganyijwe mu Mirenge n’Imidugudu
· Hazatangizwa Clubs z’ubumwe n’ubwiyunge mu Midugudu;
· Hazatangwa ibiganiro mu Midugudu ku rugendo rw’ubumwe n’ubwiyunge mu myaka 25 ishize;
· Abitabiriye ibiganiro bazarebera hamwe ibyagezweho, hafatwe ingamba zo kubikomeza, bazarebera hamwe ibibangamiye ubumwe n’ubwiyunge mu midugudu n’ibisubizo babona bishoboka;
· Hazatoranywa Abarinzi b’Igihango kandi hazasuzumwaniba abatoranyijwe mu bihe byatambutse bagifite imyitwarire ikwiriye Umurinzi w’Igihango, hazakusanywa amakuru ku Barinzi b’Igihango batoranyijwe mu bihe byatambutse;
· Gushimira Imirenge yahize indi mu bikorwa biteza imbere ubumwe n’ubwiyungebyakozwe mu mwaka w’ingengo y’imari wa 2018-2019.

Ibikorwa mu mashuri abanza, ayisumbuye n’ay’imyuga
Hazatangwa ibiganiro ku rugendo rw’ubumwe n’ubwiyunge mu myaka 25 ishize, hazakorwa ibitaramo n’amarushanwa ku bumwe n’ubwiyunge maze abanyeshuri bahize abandi bahabwe ibihembo birimo ibikoresho by’ishuri.
V. ABAZAGIRA URUHARE
Inzego z’ibanze n’abandi bafatanyabikorwa bazagira uruhare bashyigikira ibiteganyijwe mu Kwezi ko kuzirikana Ubumwe n’Ubwiyunge no gutangiza Ihuriro ry’Ubumwe n’Ubwiyunge mu ku rwego rw’Imidugudu izahurizwa ku Kagari ahabera Inteko y’Abaturage.
VI. IBIGIZE RAPORO IZATANGWA N’INZEGO
Raporo y’ibikorwa byakozwe mu Kwezi ko kuzirikana Ubumwe n’Ubwiyunge izagezwa kuri Komisiyo y’Igihugu y’Ubumwe n’Ubwiyungebitarenze itariki ya 30/11/2019, iyi raporo izagaragaza ingingo zikurikira:
· Ibikorwa by’ingenzi byaranze Ukwezi ko kuzirikana Ubumwe n’Ubwiyunge;
· [bookmark: _GoBack]Igihe, aho ibikorwa byabereye n’uburyo byitabiriwe;
· Kugaragaza ibikibangamiye ubumwe n’ubwiyunge n’inama z’icyakorwa;


NDAYISABA Fidèle 
Umunyamabanga Nshingwabikorwa 

